
Mātauina o le va‘ai o mata o lou alo

Mo nisi fa‘amatalaga e uiga i le su‘esu‘eina o le va‘ai a tamaiti, pe e  
te mana‘o e lolomi le tusitusiga lenei, asiasi ane i le Upega o 
Feso‘ota‘iga a le Matagaluega o le Soifua Maloloina: http://www.
moh.govt.nz/b4schoolcheck po‘o lou vili foi o 
le numera e le totogia e 24 itula mo fautuaga 
tau i le soifua malōlōina, o le Healthline 
(0800 611 116).

Mātauina o le va‘ai o mata o lou alo
Afai e a‘afia lou alo i ni fa‘afitauli tau i le a‘oa‘oina o ni mea fou po‘o le 
faitautusi, foliga e telē le tino ma tausaga ae laititi pea i ana aga, taumafai 
e fa‘apupula ona mata aga‘i i luga pe fa‘asipa foi lona ulu ina ia manino 
ai lana va‘ai i se mea, pe tigā so‘o lona ulu, o lona uiga, e i ai fa‘afitauli i 
lana va‘ai.

E lē toe siakiina mata ma le va‘ai a lou alo se ia o’o i le Tausaga Fitu, o 
lona uiga la afai e te popole pea i le tulaga o lana va‘ai po‘o ona mata, e 
tāua lou feiloai i se foma‘i mata po‘o se isi e siakiina le va‘ai o mata.

Afai e moni e i ai se fa‘afitauli o le va‘ai a lou alo, o le vave ona iloa, e 
matuā aogā tele mo lona a‘oa‘oina ma le tuputupua‘e.

Afai e te lē mautinoa – e lelei ona siaki loa! 

Su‘esu‘eina o le Va‘ai

O faiga masani a le Well Child, le 
siakiina pe sa su‘esu‘eina lou alo i le 
tulaga e ta‘ua o le matamoe po’o le 
matapē (amblyopia) ma ia fa‘amautū 
ai e lē afaina o ia i lea tulaga. 

E lē o fa‘afitauli uma tau mata ma le va‘ai e 
mafai ona iloa i lea su‘esu‘ega.

O nisi o tamaiti e pasi i le su‘esu‘ega lenei,  
e ono i ai nisi fa‘afitauli tau i le va‘ai a ō 
latou mata, ma e ono a‘afia ai le latou 
va‘ai i se taimi mulimuli i le lumana‘i.


